
觀日歌

作者：鍾惺　明

本作品收錄於《鍾惺集》

蒙蒙萬象未勾萌，居天海間發其英。

殷勤照我三萬日，何惜一朝觀其生！

已非昨夜特未朝，去天趨親海趨遙。

一碧以上冠萬光，光以內外星搖搖。

此時星如不欲落，氣之所至星光弱。

人指萬光作日光，良久日從碧中躍。

新出於浴未暇圓，水風厚兮日猶薄。

蹭蹬拍浮光無主，火金與水相子母。

遵養時晦諸氣中，赤黃去盡白始吐。

目中空華誰所為？問日不知目當知。

元化中邊無定理，人各言其所見爾。

不然此光以往天尚多，此時東西影如何？

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

